
 ARD televiziya kanalı bir alman 
media orqanıdır. Biz alman xalqını 
dahiləri, mütəfəkkirləri, böyük ədibləri, 
bəşəri tərəqqiyə töhfələr vermiş alimləri 
ilə tanımağı daha məqsədəuyğun hesab 
edirik. Biz Almaniyanın o biri üzünün 
dirçəlməsini arzu etmirik. O üz ki, orada 
faşizm görünürdü... Alman dövləti, elə 
bilirik, alman xalqı rəsmən faşizmdən 
imtina edib. Bu yaxşıdır, təqdirə, alqışa 
layiqdir. Lakin kim deyə bilər ki, ARD 
əməkdaşının ruhuna faşizm çökməyib? 
Kim zəmanət verə bilər ki, ictimai fikrə 
təsir etmək imkanı olan bir televiziya ka-
nalı öz əməkdaşını belə suallarla “silah-
landırıb”, Almaniyadan xeyli uzaqlardakı 
bir ölkənin dövlət başçısının hüzuruna 
göndərirsə, onlar öz könüllərini faşizmə 
qapdırmayıb?! Keşkə, belə olmasın, 
keşkə bu, bir təsadüf olsun... amma 
təsadüfdən çox təvafüq olmadığını deyə 
bilmirik. Çünki almanlar dəqiqlikləri ilə ad 

çıxarıb. Və bu misalda, alman dəqiqliyi 
verilən sualların alt qatındakı olaylara 
münasibətdə deyil, məhz hansı sual-
larla çıxış etməkdə təzahür edir... Yəni 
Ermənistan -- Azərbaycan elan olun-
mamış müharibəsi ilə bağlı sual verən 
təcrübəli jurnalist bilməliydi ki, suallarının 
mahiyyəti ilə müdafiə etməyə çalışdığı 
tərəf – Ermənistan, Almaniyanın 75 il 
öncə rəsmən imtina etdiyi ideologiyanın 
günümüzdəki mənfur təmsilçisidir. Xocalı 
soyqırımını törədən, öz ölkəsini dünya-
nın nadir monoetnik ölkəsi halına gətirən 
və ya Njdeyə 6 metr hündürlüyündə 
“möhtəşəm heykəl” ucaldan... zehniyyət 
hansı ideoloji baxışdan su içmiş 
olar, görəsən? Dəqiq alman guya 
dəqiqləşdirə bilməyib ki, tərəfini tutduğu 
o zehniyyət birgəyaşayışa, mehriban 
qonşuluğa, ədalətli sülhə qarşıdır və onu 
müdafiə xarakterli suallarla çıxış etmək 
ayıbdır – sanki erməni faişminə ortaq 
olmaqdır...

 Gəlin, ARD əməkdaşının bəzi sualla-
rına birgə nəzər yetirək:

– “Onlar iddia edirlər ki, Siz kasetli 
raketlərdən istifadə edirsiniz. Hətta Sizin 
orada və Dağlıq Qarabağda kasetli 
raketlərdən istifadə etdiyinizə dair “Am-
nesty International” və “Human Rights 
Watch” təşkilatlarında bəzi dəlillər var 
idi. Nəyə görə Siz bu növ silahlardan 
istifadə edirsiniz?”.

– “Gəlin, yenə Sizdən kasetli silahlar-
la bağlı soruşum. Çünki Sizin də bildi-
yiniz kimi bu, çox ciddi mövzudur. Mən 
“Human Rights Watch” təşkilatının araş-
dırmasına baxdım və sübut ondan ibarət 
idi ki, çox maraqlıdır, onların şəkilləri var 
idi, onlarda hətta silahın adı da var idi. 
Onların dediyinə görə, onun adı İsrail 
istehsalı olan LAR 160 kasetli bomba 
idi. Bu faktları həqiqətən də mübahisə 
predmetinə çevirirsiniz?”.

– “Əslində, Siz heç vaxt BMT-nin 
kasetli silahları haqqında konvensiyasını 
imzalamayıbsınız. Nəyə görə, bu, Sizin 
üçün problemdir? Əslində, Siz ondan 
istifadə edə bilərdiniz”.

– “Siz qəbul edirsiniz ki, bu regionda 
insanların əksəriyyəti dünya üzrə əksər 
tarixçilərin dediyi kimi, ermənilər olub? 
...Bu insanlar Sizin hərbi əməliyyatlara, 
dedikləri kimi etnik təmizləməyə məruz 
qalırlar?”.

– “Xristianlar öz kilsələrinə atəş 
açıblar? ...Belə bir şeyi uydurmaq üçün 
müsəlmanların məscidi dağıtmasını 

təsəvvürünüzə gətirə bilərsiniz?”.
– “Mən bildiyimə görə, oktyabrın 

1-də Azərbaycanda bir nəfər sülh tələb 
etdiyinə görə həbs olunub. Bəzi insan 
haqları ekspertləri, müdafiəçiləri deyirlər 
ki, Siz bu müharibəyə həm də xalqı 
ətrafınızda birləşdirmək, demokrati-
ya və insan haqları ilə bağlı ölkədəki 

problemlərdən diqqəti yayındırmaq üçün 
başlamısınız”.

– “Hazırda gəldiyim ölkə -- Türkiyə 
bu hərbi əməliyyatlarda, bu müharibədə 
Sizin üçün nə dərəcədə əhəmiyyət 
kəsb edir? Burada türk əsgərləri var idi. 
Dünən biz onlardan bəziləri ilə söhbət 
etdik. Onlar Türkiyədən olduqlarını 
dedilər”.

– “Türkiyəyə məxsus F-16-lar burada 
-- Azərbaycanda olduğuna görə özünüzü 
daha təhlükəsiz hiss edirsiniz?”...

 Ən ümumi şəkildə ifadə etsək, 
deməliyik ki, ARD əməkdaşı və onun 
“prokurorvari suallar”ının tərtibində 
iştirak edənlər yaxud o bədnam sual-
ların (davranışın) ilhamvericiləri bizim 
haqq və hüquqlarımızı qətiyyən görmək, 
qəbul etmək istəməyib. Demək, onlar 
üçün bizim təhlükəsizliyimiz önəm kəsb 
etməyən, “olmasa da olar” kateqori-
yalı məsələdir. Gəncədə, Bərdədə... 
körpələr, uşaqlar, qadın və qocalar 
öldürülə bilər, buna diqqət etməmək 
də olar... Demək, müharibəni kimin və 

nə üçün başladığının üzərinə pərdə 
çəkmək, sanki “toxunulmaz mövzu” elan 
etmək və Azərbaycanın öz ərazilərini 
işğaldan azad edərkən hansısa yanlış 
etdiyini lupa ilə izləyib, sonra dəfələrlə 
böyüdüb, ondan fil düzəltmək lazımdır... 
Bir sözlə, Azərbaycanın haqq-hüququ, 
mənəvi prinsiplər, beynəlxalq normalar, 
BMT qətnamələri, Almaniyanın da tanıd-
ğı ərazi bütövlüyü gözardı edilə bilər, təki 
erməniləri narazı salan məqamlar qabar-
dılısın... Və heç kəs də Ermənistandan 
soruşmasın ki, sənin silahlı qüvvələrin 
başqa ölkənin əraizisində nə gəzir? 
Ermənistanın “demokrat” Baş nazirinin 
və “sülh üçün erməni qadın hərəkatı”nın 
lideri ola-ola Qarabağda hərbi təlimlərdə 
şəxsən iştirak edən Anna Akopyanın 
oğlu niyə məhz Qarabağda həqiqi hərbi 
xidmət keçmişdir? Sentyabrın 27-dən 
başlayan yeni müharibə alovunun “Qara-
bağ Ermənistandır. Nöqtə” bədnam ça-
ğırışı ilə bağlantısını axtarmayan “dəqiq 

alman”, barı bu ilin iyulunda Tovuzda, 
avqustda Goranboyda, nəhayət sentyba-
rın son istirahət günü, səhər saat 06.00-
da Qarabağda Ermənistanın hansı hərbi 
təxribatlarda, hücum cəhdlərini xatırla-
mazmı! ARD əməkdaşı xatırlamazmı ki, 
Bərdə, Gəncə müharibə meydanından 
on kilometrlərlə uzaqlarda yerləşir və bu 
şəhərlərdəki körpə, uşaq, qadın, qoca 
hərbçi deyil?!

 Bax, belə ritorika meydana çıxanda, 
ARD əməkdaşının fazişm ideologiyasın-
dan əziyyət çəkməkdə olduğunu deməyə 
məcbur qalırıq...

 Nəhayət, gəlin, ARD əməkdaşının 
daha bir sualına və o suala cənab Pre-
zidentin kəskin, tutarlı cavabına birgə 
nəzər salaq:

 -- Biz orada – bu ərazidə olduq-
da bizdə bir sual ortaya çıxdı. Nəyə 
görə Qarabağ Azərbaycan üçün belə 
önəmlidir? Orada resurslar var, yoxsa 
bu, bir rəmzi məna daşıyır?

 -- Elzas və Lataringe sizin üçün 
önəmlidir? Bavariya sizin üçün 
önəmlidir? Yaxud Reyn-Vestfaliya? Bu, 
bizim torpaqdır, beynəlxalq səviyyədə 
tanınan bizim ərazimizdir. Bu, resurslar 
məsələsi deyil. Əsas resurslar burada, 
Bakıdadır. Bu, ədalət məsələsidir, bu, 
milli qürur məsələsidir və bu, beynəlxalq 
hüquq məsələsidir. Beynəlxalq hüquq 
və bütün beynəlxalq ictimaiyyət Dağ-
lıq Qarabağı Azərbaycanın ayrılmaz 
hissəsi kimi tanıyır. Biz ədaləti bərpa 
edirik və biz BMT Təhlükəsizlik Şurası-
nın 27 il ərzində kağız üzərində qalan 
qətnamələrini icra edirik...

Qoy, cənab Prezidentin bu qətiyyətli 
cavabı öz fakturası və fəlsəfəsi ilə bizim 
bu yazının da sonluğu olsun.

Dövlətimiz var olsun!

Qənirə PAŞAYEVA,  
Milli Məclisin Mədəniyyət 

komitəsinin sədri

Prezidentin cavablarındakı 
qətiyyət və fəlsəfə... 

Azərbaycan Prezidenti İlham Əliyevin Almaniyanın ARD 
televiziya kanalına müsahibəsi ilə həm video, həm də çap 
variantında təkrar tanış oldum, öyrəndim. O suallar ki, ARD 

əməkdaşı tərəfindən verilmişdi, elə sualların meydana çıxma şəkli, 
necə bir ictimai fikri ifadə etməsi, hansı mühitin məhsulu olması çox 
düşündürücüdür. Məni bağışlayın, belə həyasız sualları bir jurnalist 
özünə sığışdırmasın gərək. Üstəlik, həmin jurnalist gənc biri deyil, 
müəyyən həyat təcrübəsi olan, yaşı, fəaliyyəti etibarı ilə peşəkar sayıla 
biləcək biridirsə, demək, o bilə-bilə belə suallar verir, onun həyasızlığı, 
emosiyalarını peşəkarlıqdan önə çıxarması məqsədyönlüdür.

Bu da “obyektiv və dürüst” alman saxtakarlığı
Müzəffər Ali Baş Komandanımızın 

döyüş bölgəsində olduğu kimi, 
informasiya cəbhəsində də Ermənistanı 
bir küncə sıxışdırması, düşməni və onun 
havadarlarını çətin vəziyyətə salması 
adi hala çevrilib. Bədxahlarımızın hətta 
qabaqcadan hazırladıqları təxribatçı 
suallarla “jurnalist” kimi dövlət 
başçımızla müsahibəyə göndərilməsi 
də təcavüzkarı düşdüyü quyudan xilas 
edə bilmir. Buna qədər də bəzi ölkə 
jurnalistlərinin dövlətimizin başçısını 
“xüsusi” sualları qarşısında mat qoyacaq 
arzusu ilə gəldiyinin və son anda 
özlərinin çətin vəziyyətə düşdüyünün 
şahidi olmuşduq. Növbəti çətin durumla 
qarşılaşan, necə deyərlər, özgəsinə 
qazmaq istədiyi quyuya özü düşən isə 
Almaniyanın ARD televiziya kanalının 
müxbiri oldu. Ümumiyyətlə, Prezident 
İlham Əliyev bəzən qərəzli , işğalçı 
ölkənin müdafiəsinə yönəldilmiş sualların 
hər birinə səbr və təmkinlə, tarixi faktlara 
əsaslanaraq cavab verib. Əslində, 
dövlətimizin başçısını mat qoymaq 
istəyən jurnalistin özü mat vəziyyətinə 
düşüb. 

Almaniyanın “ARD” televiziya 
kanalına müsahibəsində də dövlət başçısı 
qeyri- peşəkar suallara tutarlı və faktlara 
əsaslanan cavabları ilə televiziyanın 
əməkdaşına “master-klas” dərsi keçdi. 
Müsahibə zamanı açıq şəkildə hiss 
olunurdu ki, suallar qabaqcadan hazırlanıb 
və əksəriyyəti münaqişəyə, müharibənin 
başlanma səbəblərinə aid deyil. Bu suallar 
sanki hansısa qərəzli , ermənipərəst 
qüvvələrin ölkəmiz haqqında hazırladıqları 
yalan, şər- böhtanla dolu ənənəvi 
hesabatlardan fərqlənmirdi. Dövlətimizin 
başçısı da təmkinini pozmadan həmin 
suallara dürüst və rəqibin ürəyinə 
sancılacaq ox kimi sərrast cavablarla 
jurnalisti nişan almışdı. Bəzi sual- 
cavablardan müəyyən məqamları diqqətə 
çatdırmaq yerinə düşərdi. 

Jurnalist: -- Mən bildiyimə 
görə, oktyabrın 1-də Azərbaycanda 
bir nəfər sülh tələb etdiyinə görə 
həbs olunub. Bəzi insan haqları 
ekspertləri, müdafiəçiləri deyirlər 

ki, Siz bu müharibəyə həm də xalqı 
ətrafınızda birləşdirmək, demokratiya 
və insan haqları ilə bağlı ölkədəki 
problemlərdən diqqəti yayındırmaq 
üçün başlamısınız.

Prezident İlham Əliyev: - Bu, 
tamamilə yanlış qiymətləndirmədir. 
Birincisi, mənim həbs olunan hər hansı 
şəxs barəsində məlumatım yoxdur. 
Əgər, adını deyə bilərsinizsə, əgər sizdə 
adı varsa, mənə deyin. Sizdə adı var?

Jurnalist: – Hazırda məndə adı 
yoxdur, öyrənərəm.

 Prezident İlham Əliyev: – 
Öyrənəndə mənə deyərsiniz....

Televiziyanın əməkdaşı digər 
sualında, guya, türkiyəli əsgərlərin 
Azərbaycan Ordusunun tərkibində 
Ermənistana qarşı vuruşduğuna 
işarə etmək istəyir. Ancaq bu dəfə də 
dövlətimizin başçısının sərrast cavabları 
qarşısına biabırçı vəziyyətə düşür. 
Həmin sual- cavabı oxucuların diqqətinə 
çatdırmağı lazım bildik.

Jurnalist : – Hazırda gəldiyim ölkə 
– Türkiyə bu hərbi əməliyyatlarda, bu 
müharibədə Sizin üçün nə dərəcədə 
əhəmiyyət kəsb edir? Burada türk 
əsgərləri var idi. Dünən biz onlardan 
bəziləri ilə söhbət etdik. Onlar 
Türkiyədən olduqlarını dedilər.

Prezident İlham Əliyev: – Siz 
əsgərlərlə danışmısınız?

Jurnalist : – Bəli.

Prezident İlham Əliyev: – Döyüş 
meydanında?

Jurnalist : – Xeyr, döyüş 
meydanında yox.

Prezident İlham Əliyev: – Bəs 
harada?

Jurnalist : – Bakı şəhərində.
Prezident İlham Əliyev: – Onlar 

burada, Bakıda döyüşürlər?
Jurnalist: – Xeyr, xeyr. Bununla 

belə, onlar buradadırlar.
Prezident İlham Əliyev: – İndi 

burada alman əsgərləri də ola bilər.
Müsahibə ərzində belə təxribatçı 

suallar və sərrast cavablarla tez-tez 
rastlaşırıq. Əslində, alman xalqı həmişə 
dürüstlüyü, obyektivliyi ilə sayılıb- seçilən 
xalqlardan olub. Ancaq ARD televizisiyası 
jurnalistinin qeyri- səmimiliyi, 
obyektivlikdən uzaq təxribatçı sualları, 
özünü açıq şəkildə büruzə verən ölkəmizə 
qarşı qərəzi onun alman xalqının adına 
ləkə olmasından xəbər verirdi. Bunu öz 
ölkəsinə qayıtdıqdan sonra Prezident 
İlham Əliyevdən aldığı 26 dəqiqəlik 
müsahibənin cəmi 8 dəqiqəsinin efirdə 
yayımlanması da təsdiqləyir. Dövlət 
başçımıza Dağlıq Qarabağla əlaqədar 
ünvanlanmış sualların cavablarının efirə 
verilməməsi də “obyektiv və dürüst” 
alman saxtakarlığının, qərəzli mövqeyinin 
açıq göstəricisidir. Süjetin bir neçə gün 
sonra yayımlanması isə müsahibənin ciddi 
senzuradan keçməsindən xəbər verir. 

Əslində, bəzi xəbərlərin, 
müsahibələrin gecikməsinin səbəbləri 
başadüşüləndir. Ancaq indiki halda 
bu gecikmə qəbuledilməzdir. Çünki 
cəbhədə hər gün vəziyyət dəyişir. Ona 
görə də hər bir KİV nümayəndəsi çalışır 
ki, məlumatları “isti- isti” çatdırsın. 
Yoxsa, ARD televizisiyasının əməkdaşı 
kimi, 3 gün sonra yox. Özü də əsas 
məqamları “ixtisar edib” özlərinə və 
işğalçı ölkəyə sərf edən formada . Cəbhə 
bölgəsində hadisələrin dinamik inkişafı 
fonunda müsahibənin gecikdirilməsini 
qeyri- peşəkarlıq, yoxsa qərəz, bəlkə 
“demokratik senzura” adlandıraq? 
Müsahibənin niyə cəmi 8 dəqiqəsinin 
efirdə yayımlanması ilə əlaqədar verilən 
suallara cavab tapa bilməyən ARD 
televizisiyasının əməkdaşı yenə də 
pat vəziyyətinə düşdü. Müəllif bunun 
redaksiyanın rəhbərliyinin seçimi 
olduğunu bildirdi. Bunun isə bir səbəbi 
var. Yəqin ki, bu televiziya kanalı 
ermənipərəst dairələrin əlində oyuncağa 
çevrilib. 

ARD televiziyasının əməkdaşını 
qabaqcadan hazırlanmış qeyri- etik 
və qərəzli suallarla Azərbaycanın 
dövlət başçısının üstünə göndərənlər 
Prezidenti mat vəziyyətinə salacaqları 
barədə düşünsələr də, bütün ümidləri 
alt – üst oldu. Görünür, jurnalist 
müsahibə götürəcəyi şəxsin kimliyi 
ilə əvvəlcədən ciddi maraqlanmayıb. 
O, Bakıya gəlməzdən əvvəl Prezident 
İlham Əliyevin buna qədər digər 
televiziya kanallarına, aparıcı qəzetlərə 
və agentliklərə verdiyi cavablarla tanış 
olsaydı, yəqin ki, özünü belə çətin 
vəziyyətə salmağa razılıq verməzdi. 
Görünür, alman jurnalist Ermənistanın 
baş naziri Nikol Paşinyanın verdiyi 
cavablarla tanış olub və bununla da 
kifayətlənib. 

Prezident İlham Əliyev ARD 
televiziyasına müsahibəsi ilə nəinki alman 
jurnalistinə, eyni zamanda, onun fikrində 
olan həmkarlarına da “master- klas” 
keçdi. 

Əliqismət BƏDƏLOV, 
“Xalq qəzeti”

Artıq bir aydan çoxdur ki, Ermənistan ölkəmizə qarşı müharibəni 
davam etdirir. Bu müddət ərzində üç dəfə ağ bayraq qaldırıb danışıqlara 
razılıq versə də, dərhal atəşkəsi pozub və bu dəfə cəbhə bölgəsindən xeyli 
uzaqda yerləşən, Dağlıq Qarabağa heç bir aidiyyəti olmayan ərazilərimizi, 
xüsusilə də dinc əhalini hədəfə alıb. Faşizm ənənələrinə sadiqliyini nümayiş 
etdirən Ermənistan rəhbərliyi hətta körpələrə qarşı da amansız olub. Bu 
barədə artıq dünya ictimaiyyəti də tam məlumatlıdır. Son bir ay ərzində 
dünyanın 25- dən çox aparıcı kütləvi informasiya vasitələrinə müsahibə 
verən Prezident İlham Əliyev sentyabrın 27- dən indiyədək baş verənlər, 
müharibənin ilk olaraq Ermənistan tərəfindən başlanıldığı, mülki əhalini 
qətlə yetirməsi, yaşayış məntəqələrini yararsız hala salması, Azərbaycan 
Ordusunun öz torpağında vuruşması barədə ətraflı məlumat verib.

Azərbaycanın Böyük Britaniyadakı 
səfirliyində Qarabağ müharibəsi ilə bağlı 

növbəti həftəlik mətbuat konfransı keçirilib

Bu baxımdan ərazidə baş verən 
hadisələrin mahiyyəti və gedişi 
barədə dünya ictimaiyyətinin da-
vamlı olaraq məlumatlandırılması və 
Azərbaycanın haqlı mövqeyi barəsində 
obyektiv təsəvvür yaradılması mühüm 
əhəmiyyət kəsb edir. Məhz bu məqsədlə 
Azərbaycanın Böyük Britaniyadakı 
səfirliyində hər həftənin bazar ertəsi 
günü video-formatda açıq mətbuat 
konfransı keçirilir. Mətbuat konfransı-
na qoşulan jurnalistlərin sayı və tərkibi 
hadisələrə böyük marağın olduğunu 
göstərir. 

Səfirlikdən redaksiyamıza daxil 
olmuş məlumatda bildirilir ki, noyabrın 
2-də keçirilən sayca 4-cü mətbuat konfran-
sına qoşulanların sayı 20-dən artıq olub. 
Onların arasında Böyük Britaniya Lordlar 
Palatasının üzvü Lord Şeyk, Nümayəndələr 
Palatasının üzvü və Azərbaycan--İngiltərə 
parlamentlərarası işçi qrupun rəhbəri cənab 
Bob Bləkmən, ABŞ-ın səfiri və Minsk qru-
punun sabiq həmsədrlərindən biri olmuş 
cənab Kari Kavanoh, “Amnesty İnternational” 
təşkilatının təmsilçiləri, eləcə də “Financial 
Times”, “Daily Telegraph”, “The İndepen-
dent”, BBC, “EU Today” kimi dünya şöhrətli 
media orqanlarının nümayəndələri və 
nəhayət, Cənubi Qafqaz üzrə bir sıra siyasi 
araşdırmaçılar iştirak edirdilər. 

Konfransın spikerləri Azərbaycanın Böyük 
Britaniyadakı səfiri Tahir Tağızadənin və Milli 
Məclisin üzvü, Azərbaycan--Böyük Brita-
niya Parlamentlərarası işçi qrupun rəhbəri 
Cavanşir Feyziyevin bölgədə mövcud du-
rumla bağlı giriş nitqlərindən sonra mətbuat 
konfransı sual-cavab formatında davam 
etdirilib.  Təxminən 2 saat davam edən konf-
ransda iştirakçılar tərəfindən səsləndirilmiş 
20-dən çox sualı-- hərbi əməliyyatların gedişi, 

Azərbaycan dövlətinin məqsədi, sülh danı-
şıqlarının mümkünlüyü ehtimalı, bölgənin 
gələcək taleyi, eləcə də qonşu dövlətlərin 
bölgədə baş verən hadisələrə münasibəti və 
bu hadisələrdə mümkün iştirakı haqqında 
sorğuları səfir və deputat  ətraflı cavablandı-
rıblar. 

Verilən cavablarda Azərbaycan ərazisinin 
20 faizinin son 30 il ərzində erməni işğa-
lında qalması, bu müddət ərzində ATƏT-
in Minsk qrupunun nəticəsiz fəaliyyəti və 
nəhayət, son 2 ildə   Ermənistan siyasi-hərbi 
rəhbərliyinin qeyri-konstruktiv yanaşma-
ları səbəbindən münaqişənin nizamlan-
masına dair aparılan danışıqların dalana 
dirənməsi haqqında ətraflı məlumat əksini 
tapıb. Ermənistanın BMT TŞ-nın məlum 4 
qətnaməsinin tələblərini yerinə yetirəcəyi hal-
da hərbi əməliyyatların dayandırıla biləcəyi 
və siyasi müstəvidə münaqişənin birdəfəlik 
çözülməsinin mümkünlüyü konfrans iştirakçı-
larının diqqətinə çatdırılıb. 

T.AYDINOĞLU, 
“Xalq qəzeti”

Son həftələrdə dünya mediasının, eləcə də aparıcı siyasi və hərbi analitiklərin 
diqqət mərkəzində olan  əsas mövzu Azərbaycan Ordusu tərəfindən Dağlıq Qara-
bağ ərazisində aparılan sülhə məcburetmə əməliyyatlarıdır. Elə bir dünya miqyaslı 
media orqanı yoxdur ki, bu əməliyyatlarla bağlı öz səhifələrində heç olmasa gündə 
bir dəfə məlumat yerləşdirməsin. 


